
შესავალი ნაწილი 

წინამდებარე  კვლევა - „მეკარტოფილეობის სექტორის ბაზრის ანალიზი საქართველოს 
ქვემო ქართლის, შიდა ქართლისა და სამცხე-ჯავახეთის რეგიონებში“,  შემუშავებულ 
იქნა მცირე და საშუალო მეწარმეობის განვითარების სააგენტო შპს „სმედა“-ს მიერ, 
საერთაშორისო ორგანიზაცია „მერსი ქორფსი“-ს დაკვეთით, “ევროპის სამეზობლო 
პროგრამა საქართველოში აგროწარმოებისა და სოფლის განვითარებისათვის” (ENPARD-
საქართველო) ეგიდით განხორციელებული  „ფერმერული კოოპერატივების გაძლიერება 
საქართველოს სოფლის მუნიციპალიტეტებში” პროექტის ფარგლებში. 

 

1.1. ბაზრის ანალიზის კვლევის ობიექტები 

კვლევის ობიექტს წარმოადგენდა  ერთწლიანი სასოფლო - სამეურნეო  კულტურა  - 
კარტოფილი.  

 

1.2. ბაზრის ანალიზის მიზნები და ამოცანები 

ჩატარებული ბაზრის ანალიზის მიზნები მდგომარეობდა შემდეგში: 

 პროექტის მიზნობრივი რეგიონების/მუნიციპალიტეტების ფარგლებში 
მეკარტოფილეობის სექტორში არსებული ბაზრის დღევანდელი მდგომარეობის 
შესწავლა და ანალიზი, კერძოდ:  
- მოცემულ სექტორში/ბაზარზე დღესდღეობით მოქმედი ძირითადი 

მოთამაშეებისა და მიმდინარე საბაზრო გარემოს შესახებ სრული და 
განახლებული ინფორმაციის მოპოვება და ამ ინფორმაციის  დამუშავება; 

- მოცემული სექტორის/ბაზრის განვითარების შემაფერხებელი ფაქტორებისა და იმ 
შესაძლო სისტემური გადაწყვეტების შეფასება, რაც მიმართული იქნება მოცემულ 
მიზნობრივ რეგიონებსა და მუნიციპალიტეტებში მეკარტოფილეობის სექტორში 
მოქმედი მცირე ფერმერების საჭიროებების დასაკმაყოფილებლად, რათა მათ 
შესძლონ კონკურენტუნარიანი პროდუქციის წარმოება; 

- ჩატარებული ბაზრის ანალიზის შედეგების ასახვა შესაბამის ანგარიშში და ამ 
ანგარიშის წარდგენა „მერსი ქორფსი“-სთვის. 

ჩატარებული კვლევის შედეგად უნდა დადგენილიყო: 

 რამდენია მიზნობრივ რეგიონებში წარმოებული კარტოფილის დაახლოებითი 
საერთო მოცულობა რეგიონალურ და მუნიციპალურ დონეებზე და როგორია ამ 
მოცულობაში მსხვილ მწარმოებელთა და მცირე მეკარტოფილე ფერმერთა ხვედრითი 
წილი; როგორია მიზნობრივ ბაზრებზე ადგილობრივად წარმოებული და 
იმპორტირებული კარტოფილის წილობრივი თანაფარდობა და სეზონურობა; 

 როგორია კარტოფილზე არსებული და პოტენციური მოთხოვნის მოცულობა  
მიზნობრივ ბაზრებზე (რეგიონალურ და მუნიციპალურ დონეებზე) და რა 
ოდენობით ხდება ამ მოთხოვნის დაკმაყოფილება ადგილზე წარმოებული  
პროდუქციით; 

 როგორია მომხმარებლის მოთხოვნა კარტოფილის მიმართ და როგორ პროდუქტს 
ანიჭებს ის უპირატესობას ისეთი პარამეტრების მიხედვით როგორებიცაა: 
პროდუქტის წარმომავლობა, გარეგნული სახე, ხარისხი, გემო, ტიპი/სორტი, 
შეფუთვა, მისი ფორმა და ზომა, ა.შ.  

 ვინ არიან მეკარტოფილეობის სექტორში მოქმედი ძირითადი ადგილობრივი 
მოთამაშეები მწარმოებლები, მომწოდებლები, მებითუმეები,  დისტრიბუტორები, 
იმპორტიორები,   რომლებიც განაპირობებენ დღევანდელ  სიტუაციას ბაზარზე. 

 რამდენადაა განვითარებული ადგილობრივი წარმოების კარტოფილისთვის 
საბაზრო კავშირები რეგიონალურ და ცენტრალურ ბაზრებთან მიმართებაში; 

 რამდენად უწყობს ხელს არსებული საბაზრო გარემო, საკანონმდებლო, სოციალურ-
ეკონომიკური,  მომარაგების, მომსახურების, კონსულტაციის ა.შ. არსებული 
სისტემები მეკარტოფილეობის სექტორის სწორად განვითარებას; 

 დღესდღეობით რა ფაქტორები უშლის ხელს მეკარტოფილეობის სექტორის 
განვითარებას და რა ტიპის ხელშეწყობის დეფიციტს განიცდიან ყველაზე მძაფრად 
მცირე ფერმერები; 

 რა შესაძლებლობები არსებობს ადგილობრივი კარტოფილის მწარმოებელი მცირე 
ფერმერებისთვის მდგომარეობის გასაუმჯობესებლად   (დამატებული ღირებულების  
პროდუქციის წარმოების, ღირებულებათა ჯაჭვის განვითარების, ბაზრების 
დივერსიფიკაციის, ექსპორტზე ორიენტირებული წარმოების განვითრების კუთხით). 
 

1.3. გამოყენებული მეთოდოლოგია 

კვლევის პროცესში, შესაბამისი მონაცემებისა და ინფორმაციის მოპოვების, დაჯგუფება-
დამუშავებისა და ანალიზის მიზნით გამოყენებული მეთოდოლოგია მოიცავდა: 
სამაგიდო (კაბინეტურ) კვლევას, სტატისტიკური თუ სხვა სახის  მონაცემებისა და 
ინფორმაციის მოპოვება-დამუშავებას, საველე კვლევას მიზნობრივ რეგიონებსა და 
მუნიციპალიტეტებში,  ფოკუს ჯგუფებთან შეხვედრას. ფოკუს ჯგუფებთან ჩატარებული 

შეხვედრების დროს და კვლევასთან დაკავშირებული საკითხების განხილვებისას 
გამოყენებული იყო წინასწარ შემუშავებული კითხვარები.  

1.4.  ბაზრის ანალიზის ჩატარების პერიოდი და კვლევის 
გეოგრაფიული არეალი 

კვლევა ჩატარდა 2017 წლის 7  თებერვლიდან  2017 წლის 25 აპრილის ჩათვლით და 
მოიცავდა ქვემო ქართლის, შიდა ქართლის და სამცხე-ჯავახეთის რეგიონებს. კვლევის 
ფარგლებში, ადგილობრივი ფოკუს-ჯგუფების გამოკითხვებთან დაკავშირებული  
საველე სამუშაოები განხორციელდა 3 მიზნობრივი რეგიონის 12 მუნიციპალიტეტში: 

 შიდა ქართლი: 

- გორი 

- ქარელი 

- ხაშური 

- კასპი 

 სამცხე-ჯავახეთი: 

- ადიგენი 

- ახალციხე 

- ასპინძა 

- ნინოწმნიდა 

- ახალქალაქი 

 ქვემო ქართლი: 

- მარნეული 

- გარდაბანი 

- თეთრიწყარო 

 

 

1.5. ბაზრის ანალიზის ფარგლებში ჩატარებული სამუშაოები 
 

1.5.1. კვლევასთან დაკავშირებული ოფიციალური სტატისტიკური და 
სხვა გამოქვეყნებული ინფორმაციის მოპოვება და დამუშავება 

კვლევის საწყის ეტაპზე,  დამუშავდა საქართველოში  და კერძოდ კვლევის მიზნობრივ 
რეგიონებში კარტოფილის წარმოებასა და იმპორტთან დაკავშირებით არსებული ბოლო 
სტატისტიკური მონაცემები.  

დამუშავდა მეკარტოფილეობის პრობლემატიკასთან დაკავშირებული სხვადასხვა 
ანგარიშები, კვლევები, ანალიტიკური სტატიები,  სხვა შესაბამისი  პუბლიკაციები და 
ასევე,  რეგიონალურ და მუნიციპალურ დონეზე, ადგილობრივი მმართველობის 
ორგანოებიდან მიღებული მონაცემები, რომელთა ანალიზის საფუძველზეც 
შესაძლებელი გახდა საქართველოს და კერძოდ მიზნობრივ რეგიონებში კარტოფილის 
წარმოებისა და იმპორტის საერთო მოცულობების შეფასება და ძირითადი 
ტენდენციების გამოვლენა ბოლო 3-5 წლის პერიოდთან მიმართებაში. 

 

1.5.2. საველე სამუშაოებისათვის ფოკუს ჯგუფების განსაზღვრა და 
გამოკითხვებისასთვის შესაბამისი კითხვარების მომზადება 

მიზნობრივ მუნიციპალიტეტებში შეირჩა შესაბამისი ფოკუს - ჯგუფები და  დაიგეგმა 
მათთან შეხვედრები. 

ფოკუს ჯგუფებში წარმოდგენილნი იყვნენ: 

 ადგილობრივი მეკარტოფილე ფერმერები; 
 მეკარტოფილე ფერმერთა გაერთიანებები, მათ შორის ასოციაციები, 

კოოპერატივები და ა.შ.; 
 რეგიონალურ/მუნიციპალური აგრარული ბაზრების დონეზე მოქმედი საბითუმო 

შემსყიდველები/მოვაჭრეები, შუამავლები; 
 სასოფლო-სამეურნეო (მეკარტოფილეობის) მასალებისა და შესაბამისი 

მომსახურების მიმწოდებლები;  
 ადგილობრივი რესტორნები, სასტუმროები, მაღაზიები, რომლებიც ახდენენ 

კარტოფილის შესყიდვებს;  
 სოფლის მეურნეობის სამინისტროს საინფორმაციო საკონსულტაციო ცენტრების 

წარმომადგენლები, რომლებიც ფუნქციონირებენ მიზნობრივ 
მუნიციპალიტეტებში; ადგილობრივი თვითმმართველობის და სხვა შესაბამისი 
ორგანოების წარმომადგენლები, სხვა დაინტერესებული მხარეები;  

 მიზნობრივ რეგიონებში „ENPARD-საქართველოს“ ფარგლებში არსებული 
ადგილობრივი კოორდინატორები.  

ფოკუს ჯგუფების განსაზღვრის პარალელურად, მოხდა ჯგუფების გამოკითხვებისთვის 
შესაბამისი კითხვარის შემუშავება.   

1.5.3. ფოკუს ჯგუფებთან შეხვედრების ორგანიზება და ჩატარება 

საველე კვლევის ფარგლებში ჩატარდა 12 შეხვედრა.  მთლიანობაში, ფოკუს ჯგუფებში 
შეხვედრებს დაესწრო 119 ფოკუს ჯგუფის მონაწილე. 

შეხვედრები მიმდინარეობდა ინტერაქტიულ რეჟიმში, რაც გულისხმობდა ფოკუს 
ჯგუფის წევრთა შორის აქტიური დისკუსიების გამართვას, რამაც საშუალება მოგვცა 
მოგვეპოვებინა რეალური და სრულყოფილი ინფორმაცია მეკარტოფილეობაში 
არსებული ვითარებისა და პრობლემების  შესახებ.    

 

1.5.4. სატელეფონო გამოკითხვის ჩატარება 

ფოკუს ჯგუფებში ჩატარებულ გამოკითხვებთან ერთად, განხორციელდა კარტოფილის 
მომხმარებელთა სატელეფონო გამოკითხვა, რომლის დროსაც, ინტერვიუერები 
უკავშირდებოდნენ შემთხვევით შერჩეულ რესპონდენტებს და ადგენდნენ მათ 
პრეფერენციებსა და კრიტერიუმებს, რომლითაც ისინი ხელმძღვანელობენ კარტოფილის 
შეძენისას.  

სატელეფონო გამოკითხვა ჩატარდა საქართველოს 9 ძირითად ქალაქში: თბილისი, 
თელავი, გორი, ახალციხე, ქუთაისი, ბათუმი, ზუგდიდი, რუსთავი, მარნეული. 
მთლიანობაში, სატელეფონო გამოკითხვის შედეგად,  გამოიკითხა 600 რესპონდენტი, 
რომელთა თვალსაზრისი და პრეფერენციები ასახულია მოცემული კვლევის ანგარიშში. 

 

1.5.5. ჩატარებული კვლევითი სამუშაოების შედეგად მოპოვებული 
ინფორმაციის შეჯამება, ანალიტიკური დამუშავება  და  ბაზრის 
ანალიზის ანგარიშის საბოლოო დოკუმენტის შემუშავება 

ბოლო ეტაპზე განხორციელდა ჩატარებული კაბინეტური და საველე კვლევებისა და 
სატელეფონო გამოკითხვების შედეგად მოპოვებული საინფორმაციო მასალის შეჯამება 
და  ანალიზი, რის საფუძველზეც შედგენილ იქნა საბოლოო დოკუმენტი. 

 

 



9 
 

2. ბაზრის ანალიზის ძირითადი შედეგები 
 

2.1. სტატისტიკური მონაცემებისა და სამაგიდო კვლევის 
შედეგების მიმოხილვა 

2.1.1. ადგილობრივი წარმოება 

საქართველოს სტატისტიკის ეროვნული სამსახურის „საქსტატის“ მონაცემებით,  2012 – 
2015 წლებში, საქართველოში წარმოებული იქნა  შედეგი ოდენობის კარტოფილი: 

ცხრილი 1: კარტოფილის  ადგილობრივი წარმოება რეგიონების მიხედვით (ათასი 
ტონა) 

  2012 2013 2014 2015 
საქართველო 252 297 216 206 

 მათ შორის:     

აჭარის არ 13.6 11.7 18.1 12.1 
ქვემო ქართლი 51.3 91.3 55.0 53.4 
სამცხე-ჯავახეთი 158.7 164.2 115.3 114.8 
დანარჩენი რეგიონები 28.4 29.4 27.8 25.9 

წყარო: საქართველოს სტატისტიკის ეროვნული სამსახური 

ქვემოთ მოცემულია საქართველოში წარმოებული კარტოფილის პროცენტული 
გადანაწილება რეგიონების  მიხედვით, კერძოდ: საერთო მოცულობის 63% იწარმოება 
სამცხე-ჯავახეთის რეგიონში, 20% - ქვემო ქართლში, 6% - აჭარაში, ხილო 11%- 
საქართველოს დანარჩენ რეგიონებში. 

გრაფიკი 1: კარტოფილის წარმოება რეგიონების მიხედვით 

 

წყარო: საქართველოს სტატისტიკის ეროვნული სამსახური 

ასევე, „საქსტატიდან“, გამოთხოვილ იქნა ინფორმაცია, საქართველოში და მის 
რეგიონებში კარტოფილის ნათესი ფართობების რაოდენობის და საშუალო 
მოსავლიანობის შესახებ. 

ცხრილი 2: კარტოფილის ნათესი  ფართობი რეგიონების მიხედვით (ათასი ჰექტარი) 

  2012 2013 2014 2015 
საქართველო 25.8  26.2 18.3 25.1 

 მათ შორის:     

აჭარის არ 1.2  0.8 1.3 1.4 
ქვემო ქართლი 5.0  7.9 4.0 6.4 
სამცხე-ჯავახეთი 14.8  12.4 8.9 12.1 
დანარჩენი რეგიონები 4.8  5.0 4.0 5.2 

წყარო: საქართველოს სტატისტიკის ეროვნული სამსახური 

ცხრილი 3: კარტოფილის საშუალო მოსავლიანობა რეგიონების მიხედვით (ტონა/ჰა) 

  2012 2013 2014 2015 
საქართველო 9.9 11.3 11.6 8.1 

 მათ შორის:     

აჭარის ა/რ 18.6 13.0 12.0 7.3 
ქვემო ქართლი 10.2 11.5 13.5 8.1 
სამცხე-ჯავახეთი 10.8 13.2 12.9 9.6 
დანარჩენი რეგიონები 5.7 5.6 6.4 4.7 

წყარო: საქართველოს სტატისტიკის ეროვნული სამსახური 

ზემოთმოყვანილი მონაცემები  მეტყველებს იმაზე, რომ  საქართველოში,  კარტოფილის 
საშუალო საჰექტრო მოსავლიანობა არის 8-11 ტონა, რაც მეტყველებს იმაზე, რომ 
საქართველოში, მეკარტოფილეობის სექტორის ეფექტურობის დონე ძალიან დაბალია 
და მნიშვნელოვნად ჩამორჩება განვითარებული ქვეყნების საშუალო მაჩვენებელს (50-60 
ტონა/ჰა).     

ქვემოთ მოცემულ ცხრილში ასახულია „საქსტატის“ მიერ მოწოდებული ინფორმაცია, 
თვეების მიხედვით, საქართველოს ქალაქებსა და ბაზრებში წარმოდგენილი 
კარტოფილის საცალო ფასების შესახებ.                      

ცხრილი 4: საქართველოს ქალაქებში და ბაზრებში წარმოდგენილი სასურსათო 
კარტოფილის საცალო ფასები თვეების მიხედვით 

წელი I II III IV V VI VII VIII IX X XI XII 
წლიური 

(საშუალო) 

2012 1.01 1.00 0.98 0.96 0.90 0.90 0.84 0.76 0.79 0.78 0.76 0.75 0.87 
2013 0.77 0.73 0.73 0.74 1.09 1.03 0.86 0.84 0.89 0.89 0.90 1.52 0.92 
2014 1.56 1.61 1.59 1.65 1.83 1.19 0.79 0.84 1.07 1.22 1.25 1.22 1.32 
2015 1.21 1.20 1.19 1.13 1.13 1.03 0.96 1.04 1.09 1.13 1.13 1.14 1.11 
2016 1.16 1.17 1.14 1.16 1.11 1.00 0.79 0.74 0.78 0.78 0.77 0.78 0.95 

წყარო: საქართველოს სტატისტიკის ეროვნული სამსახური 

როგორც ზემოთ მოცემული ცხრილიდან ირკვევა, 2012 წლიდან, კარტოფილის ფასი 
ხასიათდებოდა ზრდის ტენდენციით და მაქსიმუმს მიაღწია 2014 წელს, ხოლო 2015 და 
2016 წელს, 2014 წელთან შედარებით, კარტოფილის ბაზარზე ფიქსირდებოდა ფასების 
შემცირება.     

გრაფიკი  2:  ფასთა დინამიკა წლების მიხედვით 

 

წყარო: საქართველოს სტატისტიკის ეროვნული სამსახური 

გრაფიკი  3: ფასთა დინამიკა თვეების მიხედვით 

2.1.2. ექსპორტ-იმპორტის ანალიზი 
ქვემოთ მოყვანილია კარტოფილის ექსპორტ-იმპორტის დინამიკა პროდუქციის ფასისა 
და რაოდენობის მითითებით: 

ცხრილი 5: იმპორტ-ექსპორტის დინამიკა 

წელი 
იმპორტი ექსპორტი 

ათასი $ ათასი ტონა ათასი $ ათასი ტონა 
2012 6,563.0  30.1 96.8 0.4 
2013 1,878.1  10.2 3,499.3 10.1 
2014 7,031.2  30.5 901.8 2.5 
2015 5,159.7  21.6 378.4 1.5 
2016 5,348.5  36.5 1,985.5 13.9 

წყარო: საქართველოს სტატისტიკის ეროვნული სამსახური 

როგორც ცხრილიდან ჩანს, კარტოფილის იმპორტის მოცულობა უკანასკნელი წლების 
განმავლობაში, მერყეობს 20-დან 35 ათას ტონამდე, ხოლო იმპორტირებული 
პროდუქციის ხვედრითი წილი, ქვეყანაში კარტოფილის საერთო მოხმარებაში 10% -არ 
აღემატება.  

საქართველოში, სასურსათე კარტოფილის ძირითად იმპორტიორ ქვეყანას  წარმოადგენს 
თურქეთი, რომელსაც ჯამში, მთლიანი იმპორტის 90-100% წილი უკავია, ხოლო 
სათესლე კარტოფილის იმპორტი ძირითადად ხორციელდება გერმანიიდან და 
ნიდერლანდებიდან. 

გრაფიკი  4: კარტოფილის იმპორტ-ექსპორტის თანაფარდობა წლების მიხედვით  

წყარო: საქართველოს სტატისტიკის ეროვნული სამსახური 

კარტოფილის ექსპორტთან მიმართებაში აღსანიშნავია ის ფაქტი, რომ ქვეყნიდან 
ექსპორტირებული კარტოფილის თითქმის 100% გადის აზერბაიჯანში.  

2.1.3. მეკარტოფილეობის სექტორში  მოღვაწე სუბიექტების 
არსებული სტრუქტურა   

 

ქვემოთ მოყვანილია „საქსტატის“ მონაცემები, რომლებიც ასახავს მეკარტოფილეობის 
სექტორში  მოქმედი სუბიექტების არსებულ სტრუქტურას. 

გრაფიკი 3: ოჯახური მეურნეობებისა და საწარმოების წილი მთლიან წარმოებაში  

 

წყარო: საქართველოს სტატისტიკის ეროვნული სამსახური 

მოყვანილი მონაცემებიდან ნათლად ჩანს, რომ საქართველოში, მეკარტოფილეობის 
სექტორში, ძირითადად მოღვაწეობენ ოჯახური მეურნეობები.   

2.2. ფოკუს ჯგუფებთან ჩატარებული ინტერვიუების და 
სატელეფონო გამოკითხვის შედეგები 

ფოკუს ჯგუფებთან ჩატარებული შეხვედრების შედეგად, მიღებულ იქნა შემდეგი 
რეზულტატები:  

როგორია 1 ჰა -დან მიღებული კარტოფილის საშუალო წლიური მოსავალი? 

მიზნობრივ რეგიონებში გამოკითხულ ფერმერთაგან მიღებული ინფორმაციის 
თანახმად, კარტოფილის საჰექტრო მოსავლიანობას განსაზღვრავს სხვადასხვა 
ფაქტორები, მათ შორის:  

• მიწის ფართობი სარწყავია თუ ურწყავი - სარწყავი მიწის შემთხვევაში 
მოსავლიანობა გაცილებით მაღალია ვიდრე ურწყავის შემთხვევაში;  

• სათესლე კარტოფილის ხარისხი - ხშირ შემთხვევებში ფერმერები 
ადგილობრივად ყიდულობენ არასერთიფიცირებულ კარტოფილის თესლს, 
რომლის ფასი თესლის ხარისხის/კლასის მიხედვით კილოგრამზე მერყეობს 30 
თეთრიდან 1,5 ლარამდე; შესაბამისად, იაფფასიანი არასერტიფიცირებული 
სათესლე მასალის გამოყენებისას, მაღალია იმის რისკი, რომ თესლი 
დავირუსებულია, არ შეესაბამება იმ ხარისხსა და კლასს, რომელსაც გამყიდველი 
ასახელებს. აღნიშნულიდან გამომდინარე, საჰექტრო მოსავლიანობა მცირდება ან 
იზრდება იმის მიხედვით, თუ რომელ სათესლე მასალას იყენებს ფერმერი - 
სერტიფიცირებულს თუ არასერტიფიცირებულს;     

• გამოყენებული შხამქიმიკატების და სასუქების ხარისხი  - სათესლე კარტოფილის 
მსგავსად, ფერმერები ხშირად ყიდულობენ საეჭვო წარმოშობის დაბალფასიან 
სასუქს და შხამ-ქიმიკატებს, რომლებიც ვერ იძლევიან ან საერთოდ არ იძლევიან 
შესაბამის ეფექტს, რაც თავისთავად უარყოფითად მოქმედებს მოსავლიანობაზე 
და მკვეთრად ამცირებს მას;     

• აგროტექნიკური სტანდარტების და ნორმატივების დაცვა  -  კულტურის 
წარმოებისთვის საჭირო ცოდნის არარსებობის გამო, ფერმერები, ხშირ 
შემთხვევაში, არასრულყოფილად ახდენენ ნიადაგის და ნათესი ფართობების 
დამუშავებას, ამასთან, შეაქვთ არასაკმარისი რაოდენობის სასუქი, ან პირიქით, 
შეაქვთ ზედმეტი რაოდენობით; ასევე, არასწორად ახდენენ სასუქის და 
შხამქიმიკატების ტიპის  და პროპორციების შერჩევას. აქვე უნდა აღინიშნოს ისიც, 
რომ  სასუქის და შხამქიმიკატის ხარისხის, ტიპის და პროპორციების შერჩევასთან 
ერთად, უდიდესი მნიშვნელობა აქვს აგროტექნიკური ღონისძიებების 



15 
 

დროულად, აგროვადებში ჩატარებას, რაც ხშირად უგულებელყოფილია 
ფერმერების მიერ.       

ფოკუს ჯგუფებთან ჩატარებული შეხვედრებისას დადგინდა, რომ 1 ჰა-ზე მიღებული 
კარტოფილის საშუალო წლიური მოსავალი, ზემოთ აღნიშნული ფაქტორების 
გათვალისწინებით, ურწყავი მიწის შემთხვევაში, მერყეობს 10 ტონიდან 20 ტონამდე, 
ხოლო სარწყავი მიწის შემთხვევაში - 25 ტონიდან 40 ტონამდე.           

როგორია 1 ჰა ფართობზე კარტოფილის წარმოების ხარჯი?    

გამოკითხვის შედეგად დადგინდა, რომ კარტოფილის წარმოებისას, საჰექტრო 
დანახარჯების ოდენობას, განსაზღვრავს შემდეგი ფაქტორები:   

• მიწის ფართობი სარწყავია თუ ურწყავი (მორწყვაზე გაწეული დანახარჯები);  
• სათესლე კარტოფილის ხარისხი - ხარისხის მიხედვით სათესლე მასალის ფასი 

განსხვავებულია. ხშირ შემთხვევებში ფერმერები დაბალი ფასის გამო 
უპირატესობას ანიჭებენ ადგილობრივ, არასერტიფიცირებული კარტოფილის 
თესლს, რომლის ფასი, თესლის ხარისხის/კლასის მიხედვით, კილოგრამზე 
მერყეობს 30 თეთრიდან 1,5 ლარამდე. განსხვავებულია ასევე დანახარჯები. იმ 
შემთხვევაში, თუ ფერმერი იყენებს საკუთარ სათესლე მასალას, მაგალითად, თუ 
ფერმერმა დათესა E კლასის კარტოფილი და მიღებული მოსავლიდან მან 
მომდევნო წლისთვის სათესლედ შეინახა A კლასის სათესლე კარტოფილი, 
შესაბამისად, სათესლე მასალაზე გაწეული დანახარჯები, განსხვავებული იქნება 
ფერმერისთვის პირველ და მეორე წელს.         

• გამოყენებული შხამ-ქიმიკატების და სასუქების ხარისხი (მაღალი ხარისხის 
სასუქები ძვირია, დაბალი ხარისხის შედარებით იაფი);  

• აგროტექნიკური სტანდარტების და ნორმატივების დაცვა  -  კულტურის 
წარმოებისთვის საჭირო ცოდნის არარსებობის გამო, ფერმერები, ხშირ 
შემთხვევაში, არასრულყოფილად ახდენენ ნათესი ფართობების დამუშავებას 
შესაბამისი შხამქიმიკატებით და  შეაქვთ არასაკმარისი რაოდენობის სასუქი, ან 
პირიქით, შეაქვთ ზედმეტი რაოდენობის სასუქი (ძირითადად ამონიუმის 
გვარჯილა); 

• სასოფლო-სამეურნეო ტექნიკა  - საკუთარი ტექნიკის არსებობის  პირობებში, 
ფერმერებს მიწის დამუშავება შედარებით იაფი უჯდებათ, ვიდრე ნაქირავები 
ტექნიკის გამოყენებისას;  

• მიწის საკუთრების ფორმა  - იჯარით აღებულ მიწაზე, ფერმერებს საჰექტრო 
დანახარჯებს უზრდის იჯარის გადასახადი, მაშინ როცა საკუთარი მიწის 

შემთხვევაში, ფერმერს აქვს მხოლოდ მიწის გადასახადის გადახდის 
ვალდებულება;    

ფოკუს ჯგუფებთან შეხვედრისას დადგინდა, რომ კარტოფილის წარმოებისას, 1 ჰა-ზე 
გაწეული დანახარჯების დიაპაზონი, ზემოთ აღნიშნული ფაქტორების 
გათვალისწინებით, მერყეობს 5 ათასიდან  10 ათას ლარამდე. 

რა ძირითად პრობლემებს აწყდებით კარტოფილის წარმოების პროცესში?  

მიზნობრივ რეგიონებსა და მუნიციპალიტეტებში ჩატარებული საველე 
კვლევების/ფოკუს-ჯგუფებთან შეხვედრების დროს, ადგილობრივი ფერმერების მიერ, 
დასახელდა რიგი ფაქტორებისა, რომლებიც აფერხებენ კარტოფილის წარმოების 
პროცესს და ხელს უშლიან დარგის სტაბილურ განვითარებას. ფერმერების მიერ 
დასახელებული პრობლემები მუნიციპალიტეტების მიხედვით, ძირითადად ემთხვევა 
ერთმანეთს და მოიცავს:   

 სასოფლო-სამეურნეო ტექნიკის დეფიციტი და გაუმართაობა  - ფერმერების 
განმარტებით, შპს „მექანიზატორის“ ტექნიკა, არასაკმარისია არსებული 
სასოფლო-სამეურნეო სავარგულების  შეზღუდულ აგროვადებში 
დასამუშავებლად, ამას ემატება ისიც, რომ ხშირად „მექანიზატორის“ ტექნიკა 
გაუმართავია და ხარისხიანად ვერ ასრულებს კონკრეტულ ოპერაციას. 
ინდივიდუალური პირების საკუთრებაში არსებული ს/ს ტექნიკა, გარდა იმისა, 
რომ არასაკმარისია, ამორტიზირებული და მოძველებულია, შესაბამისად, 
საკმაოდ დაბალეფექტურია და ხარისხიანად ვერ ასრულებს სამუშაოს;  

 ირიგაციის დეფიციტი - დიდი ფართობის მიწები ჯერ კიდევ ირიგაციის გარეშეა 
დარჩენილი. აღნიშნული ფაქტორი კი ისედაც რისკიან დარგს უფრო მაღალი 
რისკის ქვეშ აყენებს, რის გამოც მკვეთრად მცირდება საჰექტრო მოსავლიანობა და 
შესაბამისად, იზრდება პროდუქციის თვითღირებულება; 

 სერტიფიცირებული თესლის სიძვირე - ფერმერების განცხადებით, ევროპიდან 
იმპორტირებული სერტიფიცირებული თესლი ძვირია, რის გამოც ისინი 
ყიდულობენ ადგილობრივ არასერტიფიცირებულ თესლს, რომელიც არ 
შეესაბამება  გამყიდველის მიერ დასახელებულ ხარისხს და სტანდარტებს  და 
ხშირ შემთხვევაში დაავადებულია, რაც ნეგატიურად მოქმედებს საჰექტრო 
მოსავლიანობაზე და ზრდის კარტოფილის თვითღირებულებას; 

 სასუქებისა და შხამქიმიკატების ხარისხი - ფერმერების განმარტებით, ხშირად 
სასუქები და შხამქიმიკატები ვერ იძლევა სასურველ შედეგს და ეფექტს; ეს ეხება, 
როგორც იაფფასიან ,ასევე ძვირადღირებულ პროდუქციას;  

 კარტოფილის შესანახი ინფრაქსტრუქტურის არ არსებობა - სათანადო 
სტანდარტების შესაბამისი შესანახი ინფრასტრუქტურის დეფიციტი, ფერმერების 
მიერ დასახელდა ერთ-ერთ მნიშვნელოვან პრობლემად და დარგის 
განვითარებისთვის დამაბრკოლებელ ფაქტორად.  კარტოფილის მარაგების 98% 
ინახება ე.წ კუსტარულად მოწყობილ საწყობებში/სარდაფებში, სადაც არ 
კონტროლდება ტემპერატურა და ტენიანობა, შესაბამისად არ ხდება  
კარტოფილის შენახვისთვის საჭირო ტენიანობის და ტემპერატურის 
ოპტიმალური რეჟიმების დაცვა, რაც განაპირობებს  შენახული პროდუქციის 
გაფუჭებას. არასათანადო პირობებში შენახული კარტოფილის დანაკარგი, 
საშუალოდ შეადგენს 15%-ს, ხოლო მკაცრი ზამთრისა და მაღალი ყინვების 
შემთხვევაში, დანაკარგი საგრძლობლად იზრდება.    

 კარტოფილის მოსავლის აღება  - ფერმერების მხრიდან ხაზი გაესვა კარტოფილის 
მოსავლის აღებისას არსებულ პრობლემებს. იმის გამო, რომ არ არსებობს 
კარტოფილის სპეციალური კომბაინები, ფერმერები კარტოფილის ასაღებად 
იყენებენ მუშახელს, რასაც მთელი რიგი უარყოფითი მხარეები აქვს, კერძოდ: 
გარდა იმისა, რომ მოითხოვს დიდ ფინანსურ, შრომით და დროით დანახარჯებს, 
ასევე საჭიროებს მუშახელის მუდმივ მეთვალყურეობას და კონტროლს. ამასთან, 
სეზონზე, ძალიან ჭირს შესაბამისი მუშახელის დაქირავება და დიდი 
ფართობების შემთხვევაში, ვერ ხერხდება კარტოფილის მოსავლის აღება 
შესაბამის ვადებში;  

 თანამედროვე ტექნოლოგიების და ცოდნის არ არსებობა  - ადიგენის რაიონში 
ფერმერებთან შეხვედრისას, დარგის განვითარების ერთ-ერთ მნიშვნელოვან 
დამაბრკოლებელ ფაქტორად, დასახელდა ქვეყანაში თანამედროვე 
ტექნოლოგიების არ არსებობა, ასევე ფერმერების ცოდნის დაბალი დონე და 
აღინიშნა, რომ ხშირად, ფერმერებმა, კარტოფილის მოვლა-მოყვანის 
აგროტექნიკის  ელემენტარული წესები არ იციან;   

 არასტაბილური ფასები და არაპროგნოზირებადი გარემო იმპორტთან 
მიმართებაში  - ფერმერთა განცხადებით, არაპროგნოზირებადი გარემო და 
ინფორმაციის ნაკლებობა ხელს უშლით მათ დაგეგმარებაში, ასევე ყველა 
ფერმერი დიდ პრობლემას ხედავს კარტოფილის იმპორტში და მოითხოვს, რომ 
სახელმწიფომ შეზღუდვები დააწესოს იმპორტზე; 

როგორია წარმოებული კარტოფილის შენახვის პირობები?  

ფერმერების მიერ კარტოფილის შესანახი ინფრასტრუქტურის არ არსებობა დასახელდა 
ერთ-ერთ მნიშვნელოვან დამაბრკოლებელ ფაქტორად, დარგის განვითარებისთვის. 



18 
 

კარტოფილის მარაგების 98% ინახება ე.წ კუსტარულად მოწყობილ 
საწყობებში/სარდაფებში, სადაც არ კონტროლდება ტემბერატურა და ტენიანობა, 
შესაბამისად, არ ხდება  კარტოფილის შენახვისთვის საჭირო ტენიანობის და 
ტემპერატურის ოპტიმალური რეჟიმების დაცვა, რაც განაპირობებს  შენახული 
პროდუქციის გაფუჭებას, საშუალოდ, დანაკარგი შეადგენს 15%-ს, ხოლო მკაცრი 
ზამთრისა და მაღალი ყინვების შემთხვევაში, დანაკარგი საგრძნობლად იზრდება.  

აქვე უნდა აღინიშნოს, რომ სასურსათე კარტოფილის საზამთროდ შენახვის 
შესაძლებლობა პირდაპირ კავშირშია წარმოების ზონის სიმაღლეზე ზღვის დონიდან, 
შესაბამისად, ბუნებრივ კლიმატურ პირობებზე, მოსავლის აღების პერიოდზე და 
განსხვავებულია რეგიონებისა და მუნიციპალიტეტების მიხედვით. მაგალითად, 
მარნეულის მუნიციპალიტეტში, მოსავლის აღების დროს არსებული მაღალი 
ტემპერატურის გამო,   საერთოდ არ ხდება კარტოფილის შენახვა და მოსავლის 100% 
იყიდება აღებისთანავე. შიდა ქართლში, სადაც მოსავლის აღება ხდება აგვისტოში და 
მოსავლის 70-80 % იყიდება ამავე პერიოდში, ხოლო დანარჩენს ინახავენ კუსტარულ 
სარდაფებში/საწყობებში. სამცხე-ჯავახეთის რეგიონში მოსავლის აღებას იწყებენ 
სექტემბერში, ამიტომ წარმოებული კარტოფილის 80-85% ინახავენ, ხოლო დანარჩენი 
15-20% იყიდება მოსავლის აღებისთანავე. 

სად ყიდით კარტოფილს და რა პერიოდში?  

სასურსათე კარტოფილი 

სასურსათე კარტოფილის აღების, შენახვის და ზამთრის და გაზაფხულის თვეებში  
რეალიზაციის შესაძლებლობა, როგორც ზემოთ აღინიშნა,  დამოკიდებულია 
რეგიონების ბუნებრივ-კლიმატურ პირობებზე, სასაწყობო ინფრასტრუქტურაზე და  
შესაბამისად განსხვებულია მუნიციპალიტეტების მიხედვით:   

• მარნეულის და გარდაბანის მუნიციპალიტეტებში იწარმოება, როგორც ახალი 
(აპრილი-მაისი), ასევე საადრეო კარტოფილი (ზაფხულის თვეებში); ამასთან, 
ორივე სახეობის კარტოფილის რეალიზაცია ხორციელდება მოსავლის 
აღებისთანავე, ან მოსავლის აღებიდან მოკლე პერიოდში.   

• თეთრიწყაროს, ასევე შიდა ქართლის მუნიციპალიტეტებში, მოსავლის აღება 
ხდება აგვისტოს თვეში, როცა ქვემო ქართლის საადრეო კარტოფილი მოლეულია, 
ხოლო სამცხე-ჯავახეთის რეგიონში და წალკაში, არ არის დაწყებული 
კარტოფილის ამოღება. აღნიშნულის გამო, ამ პერიოდში, კარტოფილის ფასი 
შედარებით მაღალია, ამასთან, კარტოფილის მარაგების 70-80% იყიდება 

მოსავლის აღებისთანავე, ხოლო დარჩენილ 20-30%-ს, ფერმერები ინახავენ და 
ყიდიან დეკემბერ-თებერვლის პერიოდში.  

• სამცხე ჯავახეთის რეგიონში კარტოფილის ამოღება იწყება აგვისტოს ბოლოდან 
და გრძელდება ოქტომბრის ბოლომდე, კერძოდ, ქვედა ზონაში (ახალციხე, 
ასპინძა, ადიგენი) იწყება აგვისტოს ბოლოს და სექტემბრის დასაწყისიდან, ხოლო 
ზედა ზონაში (ახალქალაქი, ნინოწმინდა) იწყება სექტემბრის მეორე ნახევრიდან. 
კარტოფილის მარაგების 15-20% ფერმერები ყიდიან მოსავლის აღებისთანავე, 
ხოლო დარჩენილ 80-85% ინახავენ და ყიდიან მაისის მოლომდე.  

სათესლე კარტოფილი 

არასერტიფიცირებული, ადგილობრივი სათესლე კარტოფილის ძირითადი 
მიმწოდებელი ბაზარზე არის სამცხე-ჯავახეთის რეგიონი. აქვე უნდა აღინიშნოს, რომ 
ახალციხის ფოკუს ჯგუფთან ჩატარებული გასაუბრებისას აღმოჩნდა, რომ გურამ 
ჯინჭველაძე აწარმოებს სერტიფიცირებულ სათესლე კარტოფილს.           

სათესლე კარტოფილის რეალიზაციას ფერმერები იწყებენ თებერვლის თვიდან და 
აგრძელებენ აპრილის ბოლომდე.     

 ფოკუს ჯგუფებთან ჩატარებული შეხვედრების დროს დადგინდა, რომ სათესლე 
კარტოფილის 100%-ს ფერმერები ყიდიან საწყობებიდან. სასურსათე კარტოფილის 
შემთხვევაში, 90%-ს  ყიდულობენ მებითუმე შემსყიდველები, რომლებიც თავად ჩადიან 
ფერმერებთან და ადგილზე ახდენენ პროდუქციის შესყიდვას, ხოლო კარტოფილის 
დარჩენილი 10% ფერმერებს თვითონ ჩააქვთ გასაყიდად ბათუმის, თბილისის და 
ქუთაისის ბაზრებზე. 

როგორია კარტოფილის ფასი სეზონის მიხედვით?  

ფერმერებისგან მიღებული ინფორმაციით, სასურსათე კარტოფილის ფასი, სხვა 
ფაქტორებთან ერთად, მნიშვნელოვნადაა დამოკიდებული მოსავლიანობაზე და 
სეზონზე წარმოებული პროდუქციის მოცულობაზე; შესაბამისად, მწირი 
მოსავლიანობის დროს, ფასი შედარებით მაღალია, ხოლო უხვი მოსავლის შემთხვევაში -
მცირდება. ფასი ასევე დამოკიდებულია აზერბაიჯანში ექსპორტის მოცულობაზე. 
მაგალითისთვის, მიმდინარე წლის აპრილის თვეში, საქართველოდან აზერბაიჯანის 
მიმართულებით დაიწყო კარტოფილის ექსპორტი. თუ ექსპორტამდე კარტოფილის 
საბითუმო ფასი არ აღემატებიდა 40-45 თეთრს, ექსპორტის დაწყებისთანავე ფასმა 
დაიწყო ზრდა და შეადგინა 0,7-0,8 ლარი კილოგრამზე.           

ფოკუს ჯგუფებთან ჩატარებული შეხვედრებისას, ასევე გამოირკვა, რომ ბოლო სამი 
წლის განმავლობაში, ყველაზე მაღალი ფასი კარტოფილს ჰქონდა 2014 წლის სეზონზე, 
ხოლო ყველაზე დაბალი ფასი დაფიქსირდა 2016-2017 წლის სეზონზე (იგულისხმება 
აზერბაიჯანში ექსპორტის დაწყებამდე პერიოდი). ფერმერებისგან მიღებული 
ინფორმაციით, კარტოფილზე ფასების დინამიკა წლების მიხედვით იყო შემდეგი:  

 2014-2015 წლის სეზონზე, კარტოფილის ფასი თვეების მიხედვით მერყეობდა 0,7 
– 1,2 ლარამდე;  

 2015-2016 წლის სეზონზე კარტოფილის სარეალიზაციო ფასი შეადგენდა 0,6-0,8 
ლარს კილოგრამზე; 

 2016-2017 წლის სეზონზე (აპრილის მეორე ნახევრამდე, შემდეგ გაიზარდა 
აზერბაიჯანში ექსპორტის გამო) კარტოფილის ფასი დაბალი იყო წინა ორ 
წელთან შედარებით და კილოგრამზე შეადგენდა 0,3-0,5 ლარს.     

ფერმერებთან გასაუბრებისას გმოირკვა, რომ სათესლე კარტოფილის ფასზე პირდაპირ 
ზეგავლენას ახდენს სასურსათე კარტოფილის ფასი მიმდინარე სეზონზე; კერძოდ, თუ 
სასურსათე კარტოფილზე ფასი მაღალია, ფერმერები ზრდიან ნათეს ფართობებს და 
სათესლე კარტოფილზე  იზრდება  მოთხოვნა. თუ სასურსათე კარტოფილზე ფასი 
დაბალია, სათესლე კარტოფილზე მცირდება მოთხოვნა და ფასი. ფერმერებისგან 
მიღებული ინფორმაციით, ბოლო 3 წლის განმავლობაში, ადგილობრივ A და B კლასის 
სათესლე კარტოფილზე დაფიქსირდა ფასების შემდეგი დინამიკა:  

 2015 წელი, 1.2-1.7 ლარი;    
 2016 წელი, 1-1.5 ლარი;  
 2017 წელი, 0.6-1 ლარი.    

რა მოთხოვნები აქვთ კარტოფილის შემსყიდველებს?  

გამოკითხულ ფერმერთა აბსოლუტურმა უმრავლესობამ აღნიშნა, რომ მებითუმეებს, 
სასურსათე კარტოფილის შესყიდვისას, აქვთ შემდეგი მოთხოვნები:  

• კარტოფილი უნდა იყოს კარგად გასუფთავებული მიწისგან; 
• ტუბერები უნდა იყოს მოყვითალო ფერის, ოვალური ფორმის და გლუვი 

ზედაპირით; 
• ტუბერები უნდა იყოს საშუალო ან დიდი ზომის.     

რა უნდა გაკეთდეს მდგომარეობის გასაუმჯობესებლად? 

ფოკუს ჯგუფებში, განხილვების პროცესში მონაწილე მეკარტოფილე ფერმერთა 
მხრიდან, გამოიკვეთა ყველაზე მნიშვნელოვანი საჭიროებები: 

 არასტაბილური ფასები და იმპორტთან მიმართებაში არაპროგნოზირებადი 
გარემოს  საკითხის მოგვარება; 

 თანამედროვე სტანდარტების შესაბამისი სასაწყობე მეურნეობების მოწყობა; 
 სასოფლო-სამეურნეო ტექნიკის დეფიციტის აღმოფხვრა და ეფექტური 

დანადგარების შემოტანა (მათ შორის ხაზი გაესვა კარტოფილის კომბაინების 
აუცილებლობას);  

 ირიგაციის პრობლემის მოგვარება;   

სატელეფონო გამოკითხვა   

კარტოფილის შეძენისას, მომხმარებლის კონკრეტული პრეფერენციების გასარკვევად, 
საქართველოს 9 ქალაქში თბილისი, თელავი, გორი, ახალციხე, ქუთაისი, ბათუმი, 
ზუგდიდი, რუსთავი, მარნეული, ჩატარდა სპეციალური სატელეფონო გამოკითხვა, 
რომლის მიზანი იყო დაგვედგინა ის მოთხოვნები, რომლებსაც მომხმარებლები 
უყენებენ კარტოფილს. გამოკითხვის ფარგლებში, საკვლევ ქალაქებში, ჯამურად 
გამოიკითხა 600 რესპოდენტი. გამოკითხვის შედეგად მიღებული მონაცემები 
მოყვანილია ქვემორე ცხრილში: 

ცხრილი 6:  გამოკითხვის შედეგები 

ფორმულირებული მოთხოვნა 
% პროცენტული 
გადანაწილება 

კანის სტრუქტურა 
გლუვი 80 % 

ხორკლიანი 20 % 

კანის სისქე 
თხელი 90 % 
სქელი 10 % 

კანის ფერი 
ყვითელი 32 % 
წითელი 36 % 

მუქი ყავისფერი 32 % 

ტუბერის ფორმა 
მრგვალი 10 % 
ოვალური 41 % 

წაგრძელებული 49 % 

ტუბერის ზომა 
წვრილი 0 % 
საშუალო 96 % 

დიდი 4 % 

შიგთავსი 
ყვითელი 51 % 
თეთრი 49 % 

გემო 
მოტკბო 12 % 

ნეიტრალური 88 % 

წარმომავლობა 
ადგილობრივი 91 % 

იმპორტირებული 9 % 

გამოკითხვის შედეგებიდან ნათლად ჩანს, რომ მომხმარებლი უპირატესობას ანიჭებს 
ადგილობრივი წარმოების, გლუვ და თხელკანიან, საშუალო ზომის, ნეიტრალური 
გემოს მქონე კარტოფილს. ახალი კარტოფილის შემთხვევაში, უპირატესობა ენიჭება 
თეთრი შიგთავსის მქონე კარტოფილს რომელიც ადვილად იფცქვნება. 

ჩატარებული სატელეფონო გამოკითხვის შედეგად მიღებული ინფორმაციის 
დამუშავებისა და ანალიზის საფუძველზე დადგინდა, რომ კარტოფილის მოხმარება 
საქართველოს ძირითადი ქალაქების მიხედვით არის შემდეგი: 

ცხრილი 7:  კარტოფილის მოხმარება  

ქალაქი კარტოფილი 
კარტოფილის მოხმარება 

წელიწადში 
კგ/1 სულზე 

წელიწადში 
(ტონა) 

თვეში 
(ტონა)1 

დღეში  
(ტონა) 

თბილისი 
სუფრის 62.8 69,102.0 7,678.0 255.9 
ახალი 20.9 23,034.0 7,678.0 255.9 

თელავი 
სუფრის 22.9 640.6 71.2 2.4 
ახალი 7.6 213.6 71.2 2.4 

გორი 
სუფრის 66.8 1,869.0 207.7 6.9 
ახალი 22.3 623.0 207.7 6.9 

ახალციხე 
სუფრის 45.4 1,270.4 141.2 4.7 
ახალი 15.1 423.4 141.1 4.7 

ქუთაისი 
სუფრის 51.3 9,588.0 1,065.3 35.5 
ახალი 17.1 3,196.0 1,065.3 35.5 

ბათუმი 
სუფრის 47.4 5,782.8 642.5 21.4 
ახალი 15.8 1,927.6 642.5 21.4 

ზუგდიდი 
სუფრის 30.0 2,066.8 229.7 7.7 
ახალი 10.0 688.9 229.7 7.7 

რუსთავი 
სუფრის 72.6 5,445.8 605.1 20.2 
ახალი 24.2 1,815.0 605.0 20.2 

მარნეული 
სუფრის 51.6 1,290.5 143.4 4.8 
ახალი 17.2 430.0 143.3 4.8 

 

ანალიზის შედეგად ასევე დადგინდა, რომ ქალაქში, კარტოფილის არსებული 
მოთხოვნილების დაახლოებით 10-15%-ის შევსება, ხდება სოფლებიდან, პირდაპირი 
არაკომერციული მომარაგების გზით (ნათესავი პროდუქტს უგზავნის ნათესავს, 

 
1 ახალი კარტოფილის მოხმარება ძირითადად ხდება 3 თვის განმავლობაში, ხოლო სუფრისა კი დანარჩენი 
9 თვის მანძილზე. 

მეგობარი – მეგობარს, ა.შ.). ანუ, ქალაქის მოსახლეობის ნაწილს გააჩნიათ მიწის 
ნაკვეთები სოფლად, ან ჰყავთ ნათესავები (მშობლები), რომლებიც უგზავნიან მათ 
აღნიშნულ პროდუქტს. მოთხოვნილების დანარჩენი 85-90% კი წარმოადგენს ბაზრის 
რეალურ პოტენციალს. 

გრაფიკი  4: წლიური მოხმარების პროცენტული გადანაწილება ქალაქების მიხედვით 

 

როგორც ზემოთ მოყვანილი გრაფიკიდან ჩანს, მოხმარების მიხედვით ლიდერობს ქ. 
თბილისი. ასევე მნიშვნელოვანი რაოდენობის პროდუქცია მოიხმარება ქ. ქუთაისში, ქ. 
ბათუმში და ქ. რუსთავში. ამავე დროს, თბილისი წარმოადგენს სხვა მიმდებარე 
ბაზრებზე (რუსთავი, მცხეთა, ახლომდებარე სოფლები, ა.შ.) კარტოფილის გადაყიდვის 
მსხვილ პუნქტს. 

ცხრილი 8: კარტოფილის სარეალიზაციო ფასები ქალაქებში სეზონების მიხედვით  

ქალაქი პერიოდი 
2016 

საცალო საბითუმო 

თბილისი 
დეკ. - აპრ. 0.70 0.60 
მაისი - აგვ. 0.60 0.55 

სექტ. - ნოემ. 0.85 0.60 

ბათუმი 
დეკ. - აპრ. 0.80 0.60 
მაისი - აგვ. 0.78 0.59 

სექტ. - ნოემ. 0.77 0.57 

ქუთაისი 
დეკ. - აპრ. 0.83 0.62 
მაისი - აგვ. 0.88 0.66 

სექტ. - ნოემ. 0.95 0.72 
გორი დეკ. - აპრ. 0.80 0.70 

მაისი - აგვ. 1.00 0.80 
სექტ. - ნოემ. 1.00 0.70 

თელავი 
დეკ. - აპრ. 0.80 0.70 
მაისი - აგვ. 0.90 0.70 

სექტ. - ნოემ. 0.80 0.70 

მარნეული 
დეკ. - აპრ. 0.70 0.50 
მაისი - აგვ. 0.80 0.60 

სექტ. - ნოემ. 1.00 0.80 

რუსთავი 
დეკ. - აპრ. 0.65 0.49 
მაისი - აგვ. 0.73 0.55 

სექტ. - ნოემ. 0.99 0.74 

ზუგდიდი 
დეკ. - აპრ. 0.65 0.50 
მაისი - აგვ. 0.73 0.55 

სექტ. - ნოემ. 1.00 0.75 

ახალციხე 
დეკ. - აპრ. 0.68 0.51 
მაისი - აგვ. 1.49 1.12 

სექტ. - ნოემ. 0.71 0.53 

3. მიზნობრივ ბაზარზე/სექტორში დღესდღეობით 
არსებული მდგომარეობისა და ტენდენციების  
დახასიათება. 

წინამდებარე ანგარიშის მომზადების პროცესში ჩატარებული ე.წ. „სამაგიდო“ და საველე 
კვლევების შედეგად მოძიებული  და გაანალიზებული ინფორმაციის საფუძველზე, 
მეკარტოფილეობის მიზნობრივ ბაზარზე/სექტორში, დღესდღეობით არსებული 
მდგომარეობის და გამოკვეთილი ტენდენციების დახასიათება მოხდა ქვემოთ 
მოცემული ასპექტებისა და პარამეტრების მიხედვით. 

3.1 ბაზრის/ სექტორის ძირითადი მამოძრავებელი ფაქტორები 
და მიმდინარე საბაზრო ტენდენციები 

ჩატარებული კვლევის შედეგად დასტურდება ის ფაქტი, რომ როგორც მთლიანად 
საქართველოში, ასევე კვლევის მიზნობრივ რეგიონებისა და მუნიციპალიტეტებში, 
კარტოფილის ბაზრის ძირითად მამოძრავებელს წარმოადგენს ადგილობრივი 
მომხმარებელი.  

ოფიციალური სტატისტიკის თანახმად,  2012 – 2015 წლებში, მთლიანად საქართველოში 
იწარმოებოდა დაახლოებით 200-დან 260 ათას ტონამდე კარტოფილი. საქართველოში 
წარმოებული კარტოფილის მთლიან მოცულობაში, კარტოფილის წარმოების ძირითადი 
რეგიონების წილმა შეადგინა 89%, საიდანაც  უდიდესი წილი - 63% უკავია სამცხე-
ჯავახეთის რეგიონს, დანარჩენი იწარმოება ქვემო ქართლში (20%)  და აჭარაში (6%). 

3.2 ადგილობრივად წარმოებული კარტოფილის,   იმპორტის და 
ექსპორტის წილობრივი თანაფარდობა 

ქვემოთ მოყვანილ ცხრილში მოცემულია „საქსტატის“ მონაცემები, რომლებიც ასახავს 
კარტოფილის ადგილობრივი წარმოების მოცულობას, ასევე იმპორტის და ექსპორტის 
მონაცემებს  წლების მიხედვით:  

ცხრილი 9: კარტოფილის წარმოება, იმპორტი და ექსპორტი წლების მიხედვით  

წლები 2012 2013 2014 2015 
ადგილობრივი წარმოება (ათასი ტონა) 252 297 216 206 
იმპორტირებული კარტოფილი (ათასი ტონა) 30.1 10.2 30.5 21.6 
კარტოფილის ექსპორტი (ათასი ტონა) 0.4 10.1 2.5 1.5 

ცხრილში მოყვანილი ციფრებიდან ნათლად ჩანს, რომ წლების მიხედვით, 
იმპორტირებული კარტოფილის მოცულობა ხან იზრდება,  ხან კლებულობს და 
ადგილობრივად წარმოებული კარტოფილის 10-14%-ს შეადგენს.  

რაც შეეხება ექსპორტს, ოფიციალური მონაცემებით, იგი ადილობრივი წარმოების 0,7% 
ფარგლებშია.  

3.3 მიზნობრივ ბაზარზე მოქმედი ძირითადი მოთამაშეები - 
მომწოდებლები და მყიდველები 
 

კარტოფილის ბაზარზე არ არსებობს საბითუმო აუქციონების, ფიუჩერსული 
კონტრაქტების ან და სხვა რაიმე სახის ფორმალური სავაჭრო გარიგებების 
განხორციელების პრაქტიკა. თბილისში ძირითადად ფუნქციონირებს ოთხი მსხვილი 
(დეზერტირების, ნავთლუღის, გლდანის და დიღმის) და რამოდენიმე პატარა ბაზარი. 
ოთხივე მსხვილ ბაზართან არსებობს საბითუმო ვაჭრობისთვის ცალკე გამოყოფილი 
ტერიტორია, სადაც ხორციელდება კარტოფილით, როგორც საბითუმო, ისე საცალო 
ვაჭრობა და სადაც ჩამოყალიბდა პროდუქციის მიწოდების შემდეგი სქემა:  

იმპორტული პროდუქტი შემოაქვთ სატვირთო ავტომანქანებით ბითუმად მოვაჭრე 
იმპორტიორებს. მათი სავაჭრო მოედნები განლაგებულია ცალკე, ბაზრის  მოშორებულ 
კუთხეებში, ან ბაზრის ტერიტორიის გარეთ. ისინი პროდუქტს მსხვილი პარტიებით 
ჰყიდიან  წვრილ მებითუმეებზე. 

წვრილი მებითუმეები განლაგებულნი არიან ოთხივე ძირითად ბაზართან არსებულ 
საბითუმო ბაზრებზე, სადაც ეწევიან როგორც საბითუმო, ისე საცალო ვაჭრობას. მათგან, 
პროდუქტს იძენენ სხვა ბაზრების წვრილი საცალო გადამყიდველები და მიაქვთ იგი 
დანარჩენ ბაზრებში შემდგომი რეალიზაციისთვის. საბითუმო ბაზრებში კარტოფილს  
ყიდულობენ აგრეთვე მაღაზიები, რესტორნები, კერძო სკოლები და მოსახლეობა. 

ადგილობრივი პროდუქტი შემოაქვთ საქართველოს სხვადასხვა რეგიონებიდან   
სატვირთო და მსუბუქი ავტომანქანებით, როგორც საცალოდ, ისე ბითუმად მოვაჭრე 

გადამყიდველებს. ისინი რეგიონულ ბაზრობებზე თავად იძენენ პროდუქციას 
გლეხებისა და ადგილობრივი გადამყიდველებისგან.  

წვრილ, ბითუმად მოვაჭრეებს და  ფერმერებს, კარტოფილი თვითონ შემოაქვთ ღამის 
ბაზრობებზე, რომლებიც იმართება ღამის 10 საათიდან დილის 6 საათამდე ნავთლუღის 
ბაზრის იმ ტერიტორიაზე, სადაც დღის განმავლობაში მიმდინარეობს ძველი ნივთებით 
ვაჭრობა. ანალოგიური ვაჭრობა იმართება დეზერტირების ბაზრის წინ, დილის 4-დან 6 
საათამდე. ასევე, ფერმერებსაც ჩამოაქვთ თავიანთი პროდუქცია ამ ბაზრებზე, სადაც 
პროდუქტს ყიდულობენ ძირითადად საცალოდ მოვაჭრე გადამყიდველები. 

საცალო ვაჭრობის ბაზრებში, საკუთარ მეურნეობაში მოყვანილ  კარტოფილს ყიდიან 
გლეხებიც, მაგრამ მათი რიცხვი მიზერულია, რადგან საუკეთესო სარეალიზაციო 
ადგილები დაკავებულია წვრილი გადამყიდველების მიერ. 

დღესდღეობით, საქართველოს ბაზრებში, პროდუქცია მოძრაობს შემდეგი სქემის 
მიხედვით: 

 

 

 

 

 

 

 

 

 

 

 

პროდუქციის დისტრიბუციაში, მთავარი მოთამაშეები არიან: იმპორტიორები და 
წვრილი მებითუმეები. 

იმპორტიორი ფერმერი 

მსხვილი მებითუმეები რეგიონალური ბაზრები 

წვრილი მებითუმეები 

ბაზრებში 
 

სასურსათო 
 

კვების ოქბიექტები 

სუპერმარკეტები 

 
 
 

მოსახლეობა 



29 
 

 იმპორტიორები  -  უნდა აღინიშნოს, რომ დღესდღეობით, არ არსებობს არც ერთი 
იმპორტიორი ორგანიზაცია, რომელიც მუდმივად ახორციელებს საქართველოში 
კარტოფილის იმპორტირებას. პროდუქციის იმპორტი წარმოებს მასზე დროდადრო 
წარმოქმნილი დეფიციტიდან გამომდინარე და ამდენად, ის ატარებს დაუგეგმავ 
ხასიათს. იმპორტიორების შემადგენლობა ყოველთვის იცვლება. ამის გამო ვერ 
ხერხდება იმპორტირებული პროდუქციის ოდენობის შემოტანის სიხშირის 
პროგნოზირება და ბაზარზე ხშირად იქმნება დეფიციტი, ან ხდება ჭარბი 
რაოდენობის პროდუქტის მოხვედრა, რაც თავისთავად იწვევს ფასების საკმაოდ 
დიდ რყევას. ამასთან, უნდა აღინიშნოს, რომ დეფიციტის პერიოდი არ გრძელდება 
დიდხანს და ის მაქსიმუმ 10-14 დღეს შეადგენს, რამდენადაც პროდუქტების 
ძირითადი იმპორტი ხდება მეზობელი თურქეთიდან. იმპორტიორები შემოტანილ 
პროდუქციას, უმეტესწილად ქ. ბათუმსა და თბილისში ათავსებენ, საიდანაც ხდება 
მისი გადანაწილება ქვეყნის სხვა ქალაქებში უფრო წვრილი მებითუმეების მიერ. 
 

 წვრილი მებითუმეები - წვრილი მებითუმეები მუშაობენ  თავიანთ  ქალაქებში და 
სეზონიდან სეზონამდე, ძირითადად სხვადასხვა პროდუქტის დისტრიბუციით 
არიან დაკავებულნი. წვრილი მებითუმეები იყოფიან ორ კატეგორიად: იმპორტზე 
მომუშავე მებითუმეები და ადგილობრივ პროდუქტზე მომუშავე მებითუმეები.  
- იმპორტზე მომუშავე წვრილი მებითუმეები პროდუქციას იძენენ მსხვილი 

იმპორტიორებისაგან, ძირითადად თბილისსა და ბათუმში, ან თვითონ 
შემოაქვთ თურქეთიდან. ბათუმიდან და თბილისიდან გადაზიდვებს 
ახორციელებენ, როგორც მსუბუქი ტრანსპორტით, ასევე ნაქირავები 7-15 
ტონიანი სატვირთო ავტომობილებით.  

- ადგილობრივ პროდუქტზე მომუშავე წვრილი მებითუმეები შესყიდვებს ახდენენ 
ძირითადად რეგიონალურ საკვირაო ბაზრებზე, ზოგ შემთხვევაში კი - 
სოფლებში. ასეთ შემთხვევაშიც, ტრანსპორტირება ხდება ძირითადად 
ავტომობილებით, ხოლო პროდუქციის მოცულობა  მერყეობს 0.2-დან 8 
ტონამდე. ადგილობრივ პროდუქტზე მომუშავე წვრილი მებითუმეები 
წელიწადის სხვადასხვა დროს, სხვადასხვა პროდუქტზე მუშაობენ, მაგრამ 
მეტწილად ერთსა და იმავე ბაზარს ამარაგებენ. 

ბაზრის ძირითად მამოძრავებელს წარმოადგენს ბაზარზე არსებული პროდუქციის 
რაოდენობა, რაც თავისთავად უზრუნველყოფილია ადგილობრივი წარმოებისა და 
იმპორტის ხარჯზე. ადგილობრივი წარმოების მოცულობა, მნიშვნელოვნად 
განსაზღვრავს ვითარებას ბაზარზე. კერძოდ, მოსავლიან წლებში საბაზრო ფასები 
ყალიბდება ადგილობრივი პროდუქციის მოცულობისა და ხარისხის ზეგავლენით. 

მოუსავლიან პერიოდებში, ფასებს ბაზარზე განსაზღვრავს იმპორტირებული 
პროდუქცია.  

ბაზრის ძირითად მამოძრავებლად  უნდა განვიხილოთ ადგილობრივი  პირველადი 
წარმოება, რომლის მოცულობა, ხარისხი და თვითღირებულება განსაზღვრავს ბაზარზე 
შექმნილ ვითარებას და შესაბამისად, ადგილობრივი ბაზრის ფორმირების 
სტაბილიზაცია განპირობებულია ადგილობრივ წარმოებაში არსებული მდგომარეობით.  

ქალაქის ბაზრებზე არსებული პროდუქციის ფასებზე,  ძლიერი ზემოქმედების მქონე 
სპეციფიურ ფაქტორად უნდა მივიჩნიოთ არსებული პრაქტიკა, როდესაც მოვაჭრეები, 
ერთმანეთთან შეთანხმებით, საკუთარ პროდუქციაზე აწესებენ ერთნაირ ფასებს, 
რომლებიც მნიშვნელოვნად აღემატება პროდუქციის მწარმოებელთა ფასებს. ამ გზით 
წარმოქმნილი ფასთა სხვაობის ნამატი, ემსახურება მხოლოდ მოვაჭრეთა დამატებით 
მოგებას, ვინაიდან საცალო მომხმარებელს უწევს ზედმეტი ღირებულების გადახდა 
პროდუქტში, ხოლო მწარმოებელი  რჩება თავისი ჩვეული მოგების პროცენტის ამარა, 
რაც არ აძლევს მას საშუალებას,  შემდგომ გაზარდოს წარმოების მოცულობა, შეამციროს 
საწარმოო დანახარჯები და შესაბამისად, ხელი შეუწყოს პროდუქციის შესასყიდი 
ფასების შემცირებას ზოგადად მოსახლეობისთვის. 

3.4 საბაზრო გარემო (საკანონმდებლო, სოციალ-ეკონომიკური) 

ქვეყანაში, დღესდღეობით მოქმედებს საქართველოს სოფლის-მეურნეობის 
სამინისტროს სსიპ „სურსათის ეროვნული სააგენტო“, რომელიც ახორციელებს 
პროდუქციის ხარისხის კონტროლზე ზედამხედველობას. 

2015 წლის 25 ივნისის საქართველოს მთავრობის დადგენილება # 305 „კარტოფილის 
კიბოს კონტროლის წესის“ დამტკიცების თაობაზე. ეს წესი ადგენს და არეგულირებს 
საქართველოში შეზღუდულად გავრცელებული საკარანტინო მავნე ორგანიზმის, 
კარტოფილის კიბოს გამომწვევის Synchytrium endobioticum (შემდგომში - პათოგენი) 
ფიტოსანიტარიულ კონტროლს და მისი გავრცელების პრევენციას. 

ამ წესის მიზანია, პათოგენის გრძელვადიანი კონტროლის ღონისძიებების გატარება 
მისი შემდგომი გავრცელების თავიდან აცილებისა და საბოლოო აღმოფხვრისთვის. 
„კარტოფილის კიბოს კონტროლის წესის“ მოქმედება, ვრცელდება იმ ბიზნეს 
ოპერატორზე და ოჯახური წარმოების სუბიექტზე, რომელნიც ეწევიან სასურსათო და 
სათესლე კარტოფილის პირველად წარმოებას, გადამუშავებას და დისტრიბუციას 
საქართველოს კანონმდებლობით დადგენილი წესით. აღნიშნული წესი ძალაშია 2015 
წლის 1 ივლისიდან. 

2016 წლის 1 ივლისის საქართველოს მთავრობის დადგენილება # 302 „კარტოფილის 
ცისტიანი ნემატოდების კონტროლის წესის“ დამტკიცების შესახებ. კარტოფილის 
ცისტიანი ნემატოდების კონტროლის წესი ადგენს საკარანტინო მავნე ორგანიზმების - 
კარტოფილის ცისტიანი ნემატოდის 2 სახეობის: კარტოფილის მკრთალი ნემატოდის 
Globodera pallida (Stone) Behrens (ევროპული პოპულაცია) და კარტოფილის ოქროსფერი 
ნემატოდის Globodera rostochiensis (Wollenveber) Behrens (ევროპული პოპულაცია) 
ფიტოსანიტარიული კონტროლის წესს და განსაზღვრავს მისი გავრცელების 
პრევენციულ ღონისძიებებს.   

ამ წესის მიზანია, კარტოფილის ნემატოდების მიმართ კონტროლის ღონისძიებების 
გატარება მისი შემდგომი გავრცელების თავიდან აცილების მიზნით. „კარტოფილის 
ცისტიანი ნემატოდების კონტროლის წესი“ ვრცელდება სასურსათო და სათესლე 
კარტოფილის წარმოებასა და დისტრიბუციაზე. აღნიშნული წესის ამოქმედება 
განსაზღვრულია 2 ეტაპად 2017 წლის სექტემბერი და 2018 წლის სექტემბერი. 

საქართველოს მთავრობა, სოფლის მეურნეობის პროექტების მართვის სააგენტოს 
მეშვეობით, მეკარტოფილეობით დაკავებულ, როგორც ფერმერებს ასევე კომპანიებს, 
სთავაზობს ორი ძირითადი მიმართულების ხელშემწყობ პროგრამას: 

 შეღავათიანი აგროკრედიტი 
 აგრო წარმოების ხელშეწყობის პროექტი 

შეღავათიანი აგროკრედიტის მიზანია, სოფლის მეურნეობის პირველადი წარმოების, 
გადამამუშავებელი და შენახვა-რეალიზაციის საწარმოო პროცესებისათვის ხელშეწყობა, 
ფიზიკური და იურიდიული პირების იაფი და ხელმისაწვდომი ფულადი სახსრებით 
უზრუნველყოფის გზით. პროექტის ფარგლებში სოფლის მეურნეობის პირველადი 
წარმოების, გადამამუშავებელი და შენახვა-რეალიზაციის მიმართულების საწარმოები 
საფინანსო ინსტიტუტებისგან იღებენ შეღავათიან აგროკრედიტს/აგროლიზინგს 
ძირითადი და საბრუნავი საშუალებებისთვის. შეღავათიანი აგროკრედიტის გამოყენება 
შესაძლებელია მხოლოდ ძირითადი საშუალებების შესაძენად, როგორც 
გადამამუშავებელი საწარმოს, ასევე პირველადი წარმოების გასავითარებლად. 

აგროწარმოების ხელშეწყობის პროგრამა ხორციელდება „სოფლის მეურნეობის 
მოდერნიზაციის, ბაზარზე წვდომის და მოქნილობის პროექტის“ (AMMAR) ფარგლებში.  
პროგრამა ფინანსდება სოფლის მეურნეობის განვითარების საერთაშორისო ფონდის 
(IFAD) და გლობალური გარემოს დაცვის ფონდის (GEF) მიერ. პროგრამა ინიცირებულია 
სოფლის მეურნეობის სამინისტროს მიერ და მას ახორციელებს ა(ა)იპ "სოფლის 
მეურნეობის პროექტების მართვის სააგენტო" "ერთიანი აგროპროექტის" ფარგლებში. 

 პროგრამის მიზნები: 
- პირველადი წარმოების პროდუქტის ხარისხისა და გამოსავლიანობის ზრდის 

ხელშეწყობა; 
- არსებული ბაღების პოტენციალის მაქსიმალური გამოყენების ხელშეწყობა; 
- მოქმედი გადამამუშავებელი და შემნახველი აგროსაწარმოების გაფართოებისა და 

მოდერნიზაციის ხელშეწყობა; 
- საერთაშორისო სტანდარტების და თანამედროვე ტექნოლოგიების დანერგვა; 

პროგრამა მოიცავს კომპონენტებს როგორც ინდივიდუალური ფერმერების, ასევე 
გადამამუშავებელი საწარმოების და სასოფლო-სამეურნეო კოოპერატივების 
თანადაფინანსებისთვის. 

 პირველადი წარმოების კომპონენტი  - ინდივიდუალური ფერმერების, 
რეგისტრირებული კომერციული იურიდიული პირების და სასოფლო-სამეურნეო 
კოოპერატივების დაფინანსება. პირველადი წარმოების კომპონენტის 
თანადაფინანსების პირობები შემდეგია: 
- პროგრამით გათვალისწინებული სააგენტოს თანადაფინანსება შეადგენს 

წარმოდგენილი პროექტის ჯამური ღირებულების - 40% -ს, ხოლო ბენეფიციარის 
თანამონაწილეობა - 60% -ს; 

- პირველადი წარმოების მიზნობრიობით, პროგრამის ფარგლებში 
ინდივიდუალური ფერმერებისთვის ან „მეწარმეთა შესახებ“ საქართველოს 
კანონის შესაბამისად რეგისტრირებული კომერციული პირებისთვის (მათ შორის 
სასოფლო-სამეურნეო კოოპერატივებისთვის), არაუმეტეს 15 000 აშშ დოლარის 
ექვივალენტი ეროვნულ ვალუტაში,  ხოლო სასოფლო-სამეურნეო 
კოოპერატივებისთვის, არაუმეტეს  150 000 აშშ დოლარის ექვივალენტი ეროვნულ 
ვალუტაში. ამასთან, კოოპერატივზე გასაცემი თანადაფინანსების მოცულობა 
განისაზღვრება კოოპერატივების წევრების რაოდენობის შესაბამისად, წევრზე 
არაუმეტეს 15 000 აშშ დოლარის ექვივალენტი ეროვნულ ვალუტაში.  

 გადამამუშავებელი საწარმოების კომპონენტი -მოქმედი გადამამუშავებელი და 
შემნახველი საწარმოების და სასოფლო-სამეურნეო კოოპერატივების დაფინანსება; 
გადამამუშავებელი საწარმოების კომპონენტის თანადაფინანსების პირობები 
შემდეგია: 
- პროგრამით გათვალისწინებული სააგენტოს თანადაფინანსება შეადგენს 

წარმოდგენილი პროექტის ჯამური ღირებულების - 40% -ს, ხოლო ბენეფიციარის 
თანამონაწილეობა - 60% -ს;  

- გადამამუშავებელი საწარმოების თანადაფინანსების მიზნობრიობით, პროგრამის 
ფარგლებში იურიდიული პირების (მათ შორის სასოფლო-სამეურნეო 

http://apma.ge/projects/read/agricultural_industry/54:child
http://apma.ge/projects/read/agricultural_industry/55:child

კოოპერატივების) თანადაფინანსება, განისაზღვრება არაუმეტეს 100 000 აშშ 
დოლარის ექვივალენტით ეროვნულ ვალუტაში; 

პროგრამის განხორციელების მიზნობრივი გეოგრაფიული არეალი მოიცავს 
საქართველოს ყველა მუნიციპალიტეტს და თვითმმართველ ქალაქებს, შემდეგი 
თვითმმართველი ქალაქების: თბილისის, რუსთავის, ქუთაისის, ბათუმისა და ფოთის 
გარდა. 

3.5 კარტოფილის ადგილობრივი მწარმოებლებისთვის არსებული 
საბაზრო კავშირები მთავარ რეგიონალურ და თბილისის 
ცენტრალურ ბაზრებთან  

გამოკვლევამ გვიჩვენა, რომ დღესდღეობით არ არსებობს არანაირი მწყობრი სისტემა, 
რომლითაც მოვაჭრეებს, ან მოსახლეობას, შეუძლიათ მიიღონ კვალიფიციური 
ინფორმაცია ბაზარზე არსებულ პროდუქტების მოცულობისა და ფასების შესახებ.  

მოვაჭრეები, ბაზარზე არსებულ ფასებსა და ბაზარზე საერთო მდგომარეობას, ადგენენ 
შესაბამისი ქალაქის ძირითად ბაზარზე მოცემულ, დღეს არსებული სიტუაციიდან 
გამომდინარე. იშვიათ შემთხვევაში, ინფორმაციის კორექტირება ხდება პროდუქციის 
მწარმოებელ რეგიონებში არსებული მიმდინარე მდგომარეობის მიხედვით. ასე რომ, 
მოვაჭრეებისთვის შემდგომი 2-3 დღე, გარკვეულწილად, პროგნოზირებადია. 
გრძელვადიანი პროგნოზის გაკეთება და შესაბამისი სამოქმედებო გეგმების დასახვა 
პრაქტიკულად შეუძლებელია, რადგან ვერ ხერხდება მომავალში ბაზარზე, როგორც 
ადგილობრივი, ასევე იმპორტირებული პროდუქციის ოდენობისა და ფასების წინასწარი 
განჭვრეტა. 

ზოგიერთი საერთაშორისო ორგანიზაციის მიერ იყო  მცდელობა, რათა შექმნილიყო 
საინფორმაციო სისტემები,  რომლებიც ხელს შეუწყობდნენ პროდუქციის 
მწარმოებლებსა და გამყიდველებს შორის ურთიერთკავშირის ჩამოყალიბებას. 

ასე მაგალითად, GTZ-ის ”სამხრეთ კავკასიაში კვების უსაფრთხოების, რეგიონალური 
კოოპერაციისა და სტაბილურობის” (FRCS-Food Security, Regional Cooperation & Stability 
in South Caucasus) პროექტის ფარგლებში, ჩამოყალიბდა სადახლოს საინფორმაციო 
პუნქტი. პროექტის ძირითადი მიზანი იყო საინფორმაციო პუნქტების მეშვეობით 
საქართველოს, აზერბაიჯანსა და სომხეთს შორის, სავაჭრო ურთიერთობების 
განვითარებისა და ინტენსიფიკაცისთვის ხელშეწყობა. იდეის თანახმად, სადახლოს 
საინფორმაციო პუნქტი, უნდა გამხდარიყო შუალედური რგოლი პროდუქციის 

მწარმოებელს, მყიდველსა და გამყიდველს შორის. ამ მიზნით, შეიქმნა საინფორმაციო 
ბაზა, სადაც თავმოყრილი იყო ინფორმაცია სარეალიზაციო საქონელზე. მონაცემთა 
ბაზაში, ძირითადი აქცენტი გაკეთებული იყო სოფლის მეურნეობის პროდუქციის 
რეალიზაციის ხელშეწყობაზე. ანალოგიური პუნქტები შეიქმნა სომხეთის და 
აზერბაიჯანის მხარესაც.  

სამწუხაროდ, თავიდანვე გამოიკვეთა ამ იდეის სუსტი მხარეები, რაც შეუძლებელს 
ხდიდა მის წარმატებით განხორციელებას. კერძოდ, საინფორმაციო პუნქტის მიერ 
დაინტერესებული პირისთვის სარეალიზაციო პროდუქციის შესახებ მიწოდებული 
ინფორმაცია, არ უყალიბებდა მყიდველს საკმარის მოტივაციას საქონლის შესაძენად. 
მაგალითისთვის განვიხილოთ: სომხეთში რომელიმე დაინტერესებულ პირი იღებდა 
ინფორმაციას იმის შესახებ, რომ მარნეულში, რომელიღაც კონკრეტულ გამყიდველს, 
გარკვეულ ფასად, გასაყიდად აქვს კარტოფილი. ეს პოტენციური მყიდველი, 
ზემოხსენებული შესაძლებლობით დაინტერესების შემთხვევაშიც კი, წინასწარ 
ჩამოდიოდა მარნეულში, ახდენდა პროდუქციის ფასების შესწავლას არა მხოლოდ ამ 
კონკრეტულ რეალიზატორთან, არამედ მთლიანად მარნეულის ბაზარზე და მხოლოდ 
ამის შემდეგ იღებდა გადაწყვეტილებას იმის თაობაზე, ეყიდა თუ არა პროდუქცია ამა 
თუ იმ გამყიდველისგან.  აღსანიშნავია ისიც, რომ ზოგჯერ, პროდუქციის ფასები 
ბაზარზე, ძალზე სწრაფად იცვლებოდა. კერძოდ, საკმარისი იყო სადახლოს ბაზარზე 
შემოსულიყო რომელიმე ,პროდუქტით დატვირთული 2-3 სატვირთო ავტომანქანა, რომ 
ფასი ამ პროდუქტზე უმალვე ეცემოდა. ამავე დროს, საინფორმაციო ცენტრს უკვე 
მითითებული ჰქონდა ამ პროდუქტზე უფრო მაღალი მიმდინარე ფასი. მსგავსი 
შემთხვევების გამო, ხშირი იყო შენიშვნები უკმაყოფილო კლიენტების მხრიდან. 

ზემოაღნიშნულიდან გამომდინარე, საინფორმაციო ცენტრის ერთადერთ 
დანიშნულებად, რჩებოდა პოტენციური მყიდველისთვის ზოგადი ინფორმაციის 
მიწოდება, რეგიონში გარკვეულ პროდუქციაზე არსებული მიახლოებითი ფასების 
შესახებ, ხოლო კონკრეტული მიმდინარე ინფორმაციის მიწოდებას ფასებსა და 
პროდუქციის შესახებ,  აზრი ჰქონდა დაკარგული.  

ბოლოს გვინდა ავღნიშნოთ ის მთავარი ფაქტორი, რის გამოც ამგვარი სტრუქტურები 
ვერ ხდებოდნენ სიცოცხლისუნარიანნი და მდგრადნი – არც ფერმერები და არც 
მყიდველები, რეალურად არ იყვნენ მზად, რომ გადაეხადათ საინფორმაციო ცენტრის 
მომსახურებისთვის დაწესებული ღირებულება. შესაბამისად, ამგვარი სტრუქტურები 
არსებობდნენ მანამ, სანამ არსებობდა დონორთა მხრიდან მათი დაფინანსება, ხოლო ამ 
დაფინანსების შეწყვეტის შემდეგ,  ყოველი მათგანი წყვეტდა არსებობას.  

მსგავსი პროექტი განახორციელა საერთაშორისო ორგანიზაცია CHF-მა ”საქართველოს 
დასაქმებისა და ინფრასტრუქტურის ინიციატივის” (GEII - Georgia Employment and 
Infrastructure Initiative) პროექტის ფარგლებში. კერძოდ, შეიქმნა 3 საინფორმაციო 
ცენტრი ქ. თბილისში, ქუთაისსა და ახალციხეში. საინფორმაციო ცენტრებში 
თავმოყრილი იყო ინფორმაცია სოფლის მეურნეობის პროდუქციის მწარმოებელ 
ფერმერებზე და მათ მიერ წარმოებულ პროდუქციაზე. საინფორმაციო ცენტრების 
ამოცანა იყო, დაეკავშირებინათ პროდუქციის მწარმოებელი ფერმერები პროდუქციის 
მყიდველებთან, თუმცა აღნიშნული  პროექტიც სიცოცხლისუუნარო აღმოჩნდა და 
საკმაოდ მოკლე დროში მოხდა მისი ლიკვიდაცია.  

3.6 შემუშავებული რეკომენდაციები, რომლებიც მიმართულია 
მიზნობრივ რეგიონებში / მუნიციპალიტეტებში კარტოფილის 
ბაზარზე / სექტორში არსებული შემაფერხებელი ფაქტორების 
გაუვნებელყოფაზე და მეკარტოფილე ფერმერთა გადაუდებელი 
საჭიროებების დაკმაყოფილებაზე  

საქართველოში მეკარტოფილეობის დარგის განვითარებისთვის და არსებული 
პოტენციალის ეფექტურად გამოყენებისთვის, აუცილებელია შემდეგი ღონისძიებების 
განხორციელება: 

მეკარტოფილე ფერმერების ცოდნის დონის ამაღლება, ეფექტური სასწავლო და  
საინფორმაციო საკონსულტაციო სისტემის ჩამოყალიბება  

როგორც ზემოთ აღვნიშნეთ, დარგის განვითარების ერთ ერთი ძირითადი პრობლემაა 
მეკარტოფილე ფერმერთა დაბალი ცოდნის დონე. არსებული სიტუაციის 
გამოსასწორებლად,  ამ პროცესში წამყვანი როლი მიუძღვის სახელმწიფოს, რომელმაც, 
საჯარო და კერძო სექტორს შორის მჭიდრო თანამშრომლობით, უნდა ჩამოაყალიბოს 
ეფექტური განათლების და საინფორმაციო საკონსულტაციო სისტემა, რომელიც 
აამაღლებს მეკარტოფილე ფერმერთა ცოდნის დონეს. პროცესში აქტიურად უნდა იყვნენ 
ჩართულნი პროფესიული სასწავლებლები, უმაღლესი განათლების ინსტიტუტები, 
დარგობრივი ასოციაციები, შესაბამისი მიმართულების არასამთავრობო ორგანიზაციები 
და ბიზნეს საკონსულტაციო კომპანიები. 

კარტოფილის თესლთან დაკავშირებული პრობლემები 

როგორც უკვე აღვინიშნეთ, ერთ-ერთი ძირითადი პრობლემა, რომელიც 
დაკავშირებულია დაბალ მოსავალიანობასთან, არის დაბალი ხარისხის, 
არასერტიფიცირებული სათესლე მასალის მასიური გამოყენება, მეკარტოფილე 
ფერმერების მიერ. შესაბამისად, აუცილებელია, ქვეყანაში გაუკეთდეს პოულარიზაცია 
იმ მეურნეობებს, რომლებიც აწარმოებენ სერტიფიცირებულ სათესლე მასალას. ასევე, 
უნდა შეიქმნას სპეციალური დაფინანსებისა და სუბსიდირებული სესხების პროგრამა, 
რომელიც ხელს შეუწყობს მაღალი ხარისხის, უცხოური თუ ადგილობრივი წარმოების 
სათესლე მასალის შეძენას ადგილობრივი ფერმერების მიერ. 

ცალკე განხილვის საგანია ის, რომ საქართველოში, შესაბამისი ტექნოლოგიების 
გამოყენებით, არ აწარმოებენ კარტოფილის თესლს (სუპერელიტას და ელიტას). 
მსოფლიოში არის დიდი რაოდენობა თავისუფალი ჯიშებისა (ჯიშები, რომელთა 
წარმოება შესაძლებელია ყოველგვარი სალიცენზიო გადასახადის გარეშე),  რომლებიც 
მეტად პოპულარულია საქართველოში და სარგებლობს ფერმერთა დიდი მოწონებით 
(მარფონა, აგრია, პიკასი, კონდორი, ამაროზა და ა.შ.). შესაბამისად, აუცილებელია 
ქვეყანაში შეიქმნას ორგანიზაცია, რომელიც შესაბამისი ტექნოლოგიების და საცდელი 
მეურნეობების გამოყენებით, ადგილობრივად, აწარმოებს სუპერ ელიტის და ელიტის 
კლასის კარტოფილის თესლს. ეს საშუალებას მისცემს ქვეყანას, არა მარტო 
დააკმაყოფილოს ადგილობრივი ფერმერების მოთხოვნები, არამედ აწარმოოს 
საექსპორტო პროდუქცია. 

ფინანსურ რესურსბზე შეზღუდული წვდომა 

ჩატარებული კვლევის შედეგად, ნათლად გამოჩნდა, რომ მეკარტოფილე ფერმერების 
უმეტესობას,  აქვს შეზღუდული ინფორმაცია სახელმწიფო პროგრამებზე, რომელებიც 
ითვალისწინებს მეკარტოფილე ფერმერთა შეღავათიან დაფინანსებას. აუცილებელია, 
უფრო ინტენსიური და ეფექტური საინფორმაციო კამპანიის ჩატარება არსებულ  
დახმარების პროგრამებზე, რათა გაიზარდოს მიზნობრივი ფერმერების ჩართულობა ამ 
პროგრამებში. 

მეკარტოფილე ფერმერების შეზღუდული წვდომა საჭირო მასალებსა და დანადგარებზე. 
მეკარტოფილე ფერმერთა შეზღუდული წვდომა ბაზრებისადმი. 

ამ საკითხების მოგვარება შესაძლებელია პარალელურ რეჟიმში, კერძოდ, უნდა მოხდეს 
ფერმერების გაერთიანება კოორპერატივებში. ისინი ერთობლივად შეიძინენ სხვადასხვა 
ინვენტარს და მასალებს, რაც მათ საშუალებას მისცემს, გააუმჯობესონ წვდომა საჭირო 
მასალებზე და ინვენტარზე (უფრო იაფად შეიძინონ მასალები, დაზოგონ დრო). დიდი 
კოოპერატივების ბაზაზე, ხელი უნდა შეეწყოს კარტოფილის საკონსოლიდაციო 
ცენტრების ჩამოყალიბებას, რომლებიც აღჭურვილი იქნებიან თანამედროვე სასაწყობო 



37 
 

მეურნეობებით და შესაბამისი ინფრასტრუქტურით.  კოოპერირების და ერთობლივი 
საქმიანობის შედეგად, ფერმერებს გაუჩნდებათ პროდუქციის გარკვეული მარაგი და 
ლოგისტიკური შესაძლებლობები, რაც მათ   საშუალებას მისცემს გავიდნენ უფრო 
პერსპექტიულ ბაზრებზე და მოახდინონ პროდუქციის ექსპორტი. 

